
		      «Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ներկայացվել են Վարչապետի աշխատակազմի կառավարմանը վերապահված՝ «Արմենպրես», «Էլեկտրոնային կառավարման ենթակառուցվածքների ներդրման գրասենյակ» և «Հայաստանի պետական հետաքրքրությունների ֆոնդ» ՓԲԸ-ների դիրքորոշումները:

1. «Արմենպրես» ՓԲԸ
«Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը գնահատում ենք դրական, առարկություններ առկա չեն:

2. «Էլեկտրոնային կառավարման ենթակառուցվածքների ներդրման գրասենյակ» ՓԲԸ
ՀՀ կառավարության 2006 թվականի հունիսի 22-ի հ.1238-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկում-հիմնավորումները.
«4) որոշման 4-րդ կետի «ե» ենթակետը շարադրել հետևյալ խմբագրությամբ.
«ե) Հայաստանի Հանրապետության տարածքից դուրս գործուղման ծախսերը` հաշվետու տարվա համախառն եկամտի 5.0 տոկոսի չափով: Ընդ որում, գործուղվողի` գործուղման մեջ գտնվելու յուրաքանչյուր օրացուցային օրվա համար օրապահիկի առավելագույն չափը սահմանվում է 30.0 հազ. դրամ, իսկ Կառավարության կողմից այլ գումար սահմանված լինելու դեպքում՝ Կառավարության կողմից սահմանված գումարը չգերազանցող գումարի չափով.
Արտասահմանյան գործուղումների փոխհատուցումների մասով եկամտից նվազեցումներ կատարելիս առևտրային կազմակերպություններն առաջնորդվում են հարկային օրենսգրքով սահմանված ու դրանից բխող ենթաօրենսդրական ակտերով թույլատրվող նորմերով (ՀՀ կառավարության 2005 թվականի դեկտեմբերի 29-ի N 2335-Ն որոշմամբ սահմանված դրույքաչափերով)։ 
Շահաբաժնի հաշվարկման ժամանակ այլ մեթոդ կիրառելիս, որը եկամտից նվազեցման այլ մեխանիզմ է սահմանում, առաջանում է փաստացի (հարկային) շահույթի ու ֆինանսական շահույթի միջև տարբերություն՝ գործուղման փոխհատուցման գումարների տարբերության չափով, հետևաբար ֆինանսական շահույթը ստացվում է ավելի մեծ, քան հարկային շահույթն է, ինչն էլ հանգեցնում է վճարվելիք շահաբաժնի աճին։
Այս մոտեցումը առաջացնում է խնդիր, քանի որ առևտրային կազմակերպությունը պետք է մի կողմից՝
Ապահովի իր աշխատակցի գործուղման պատշաճ ընթացակարգ (համաձայն ՀՀ կառավարության 2005 թվականի դեկտեմբերի 29-ի N 2335-Ն որոշմամբ սահմանված դրույքաչափերի), իսկ աշխատակցին չվճարել իրեն հասանելիք գումարը առնվազն նշանակում է իր վրա թողնել լրացուցիչ բեռ, ինչը տրամաբանական չէ, հատկապես առևտրային կազմակերպություններում, որտեղ աշխատակցի գործուղումն ուղղակիորեն կապված է տվյալ կազմակերպության պատշաճ աշխատանքի հետ, և անուղղակիորեն՝ այդ շահույթի ու շահաբաժնի գոյացման հետ։ 
Մյուս կողմից՝ 
Եթե աշխատակցին կատարվում է գործուղման փոխհատուցում ՀՀ կառավարության 2005 թվականի դեկտեմբերի 29-ի N2335-Ն որոշմամբ սահմանված դրույքաչափերով, սակայն շահաբաժնի հաշվարկման ժամանակ ծախս ճանաչվում է մասնակի՝ ՀՀ կառավարության 2006 թվականի հունիսի 22-ի հ.1238-Ն ոոշման սահմանաչափերով, առաջանում է հարկային շահույթի և ֆինանսական շահույթի միջև տարբերություն։ Իսկ ֆինանսական շահույթը և դրանից հաշվարկվող շահաբաժինը փաստացի իրենց մեջ պարունակում են արդեն իսկ վճարված գործուղման գումարը։ 
Ստացվում է, որ կազմակերպությունը կրկնակի է վճարում աշխատակցի գործուղման համար. մի վճարը կատարվում է աշխատակցին, մյուսը՝ շահաբաժնի տեսքով։ 
Այստեղ առաջանում է խնդիր. շահաբաժինը դրամական տեսքով պետությանը վերադարձնելիս կազմակերպության մոտ կարող է առաջանալ փաստացի դրամական մնացորդի պակասուրդ (օրինակ, արդեն վճարված օրապահիկի չփոխհատուցվող մասի չափով)։ Պետք է հաշվի առնենք այն հանգամանքը, որ առևտրային կազմակերպության «շահույթը» ապահովված է ակտիվներով, որի մի մասը կարող է լինել դրամային տեսքով, և հետևաբար, կազմակերպությունը հնարավոր է չկարողանա վճարել շահաբաժինը ամբողջությամբ՝ դրամական միջոցները չփոխհատուցվող գումարի չափով  չբավարարելու պատճառով։
ՀՀ կառավարության 2006 թվականի հունիսի 22-ի հ.1238-Ն որոշման այս կետի կիրառումը խնդիր է առաջացնում մի կողմից  աշխատակցի հետ հարաբերություններում, եթե նրան թերի են վճարում գործուղման գումարը, մյուս կողմից՝ շահույթի (հարկային և ֆինանսական) հաշվարկման մեջ, եթե առաջնորդվում ենք տարբեր դրույքաչափերով։
Առաջարկ.
Նախագծի փոփոխությամբ առաջարկում ենք՝ 
- բացառել որոշման 4-րդ կետի «ե» ենթակետը,
- շահաբաժնի հաշվարկման ժամանակ առաջնորդվել գոյություն ունեցող և հարկային օրենսդրությամբ եկամտից ծախս դիտարկելու համար հիմք համարվող ՀՀ կառավարության 2005 թվականի դեկտեմբերի 29-ի N 2335-Ն որոշմամբ։

3. «Հայաստանի պետական հետաքրքրությունների ֆոնդ» ՓԲԸ (ԱՆԻՖ)
«Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ստորև տրամադրում ենք մեր դիրքորոշումը և առաջարկը:
1.Նախագծի 1-ին կետի 6-րդ ենթակետով ընկերությունների կողմից ներկայացուցչական ծախսեր կատարելու սահմանաչափը կրճատվում է 5,0 միլիոն դրամով (խոսքը առավելագույն շեմի մասին է): Չնայած, որ նոր առաջարկվող սահմանաչափը համահունչ է ՀՀ Հարկային օրենսգրքով սահմանված սահմանաչափին, այս փոփոխությունը համարում ենք ոչ համաչափ մոտեցում ԱՆԻՖ-ի  գործունեությանը համանման գործունեություն իրականացնղ ընկերությունների համար: Ինչպես գիտեք, ԱՆԻՖ-ի կանոնադրական նպատակն է «Հայաստանի Հանրապետության ներդրումային հետաքրքրությունների առաջմղման առանցքային խողովակ լինելը՝ ռազմավարական ներդրումային ծրագրերի կառավարման, տնտեսության գերակա հռչակված ոլորտներում իրակնացվող նախաձեռնություններում ներդրումների ներգրավման, ինչպես նաև ընդունելի ռիսկեր պարունակող գործարար ձեռնարկներում մասնակցության միջոցով», ինչն ուղղակիորեն ենթադրում է բազմաթիվ հանդիպում-բանակցություններ պոտենցիալ ներդրողների և այլ գործընկերների հետ, որոնց ընթացքում ԱՆԻՖ-ը պարտադրված է կրել ներկայացուցչական ծախսեր: Այս աստիճան խիստ սահմանափակումն առաջացնում է հակասություն ԱՆԻՖ-ի կանոնդրական նպատակի և Նախագծի միջև:
Այսպիսով առաջարկում ենք կետը շարադրել հետևյալ խմբագրությամբ՝
«է) ներկայացուցչական ծախսերը` հաշվետու տարվա համախառն եկամտի 0.5 տոկոսի չափով, բայց ոչ ավելի, քան 5.0 մլն դրամը, եթե այլ չափ սահմանված չէ ընկերության տնօրենների խորհրդի կողմից հաստատված ծախսերի տարեկան նախահաշվով:»։








2.	Վերը նշված որոշման գործող խմբագրության 4-րդ կետի «թ» ենթակետով սահմանված է 2,0 տոկոս առավելագույն սահմանաչափ Հայաստանից դուրս կատարվող մարքեթինգային ծախսերի համար: Առաջարկում ենք սահմանել բացառություն այն դեպքերի համար, երբ Ընկերությունները, պայմանավորված իրենց գործունեության բնույթով և ելնելով իրենց կանոնադրական նպատակներից, գործունեության էական մասը ծավալում  են արտասահմանում (այդ թվում՝ արտասահմանյան պաշտոնական գրասենյակների միջոցով): Որպես օրինակ առաջարկում ենք դիտարկել ԱՆԻՖ-ի իրավիճակը, երբ առկա է ԱԽՈԵ (TPQI) ծրագրի շրջանակներում Աշխատակազմի հետ եռակողմ պայմանագիր հենց արտասահմանում ձեռքբերվող ծառայությունների մասով, որի նախահաշիվն ի սկզբանե գերազանցում է վերը նշված սահմանաչափը: Ստացվում է, որ մի կողմից Աշխատակազմն ինքը կնքում է պայմանագիր արտասահմանում կատարվող ծախսերի վերաբերյալ, իսկ Կառավարության որոշումը,  մյուս կողմից, արգելում է այդ ծախսն ամբողջությամբ կրել:
Նշված և նմանատիպ այլ հակասությունները լուծելու համար առաջարկվում է Նախագծում ավելացնել կետ՝ հետևյալ խմբագրությամբ և Որոշման 4-րդ կետի «թ» ենթակետի վերջում ավելացնել հետևյալ նախադասությունը. «Սույն կետով սահմանված մարքեթինգի ծախսերի գծով 2,0 տոկոս առավելագույն սահմանաչափը չի կիրառվում այն ընկերությունների նկատմամբ, որոնք ելնելով իրենց կանոնադրական նպատակներից և պայմանավորված գործունեության բնույթով՝ իրենց գործունեության որոշ մասը ծավալում եմ արտասահմանում, այդ թվում՝ պաշտոնական գրասենյակների (ներկայացուցչությունների, մասնաճյուղերի կամ դուստր ընկերությունների) միջոցով:»:
	













Ընդունվել է ի գիտություն:



Չի ընդունվել։
 Նախագծի 1-ին կետի 4-րդ ենթակետում նշված «Կառավարության կողմից այլ գումար սահմանված լինելու դեպքում՝ Կառավարության կողմից սահմանված գումարը չգերազանցող գումարի չափով» արտահայտությունը հենց վերաբերում է ներկայումս գործող՝    ՀՀ կառավարության 2005 թվականի դեկտեմբերի 29-ի  №2335-Ն որոշմամբ սահմանված գործուղման ծախսերի չափերին:
Դրա հետ մեկտեղ, հարկ է նշել, որ հարկային և ֆինանսական հաշվառումները ոչ միշտ են նույնական, իսկ շատ հաճախ դրանք տարբերվում են միմյանցից։
































































Չի ընդունվել։
Առաջարկն ըստ էության համարժեք է սահմանափակման վերացմանը և կարող է ընդգրկել ընկերությունների ավելի մեծ շրջանակ, քան այն ընկերությունները, որոնց կանոնադրական նպատակը նման է ԱՆԻՖ-ի կանոնադրական նպատակին: Նշյալ նպատակն իրագործելու համար կարծում ենք, որ սահմանված նորմայից ավելի ներկայացուցչական ծախսերը կարող են կատարվել կազմակերպության տրամադրության տակ մնացած շահույթի հաշվին, որ ձևավորվում է ՀՀ կառավարության 2011թ. մարտի  3-ի №202-Ն որոշման 13-րդ կետով սահմանված կարգով (այն է՝ ընթացիկ տարվա ՀՀ պետական բյուջե վճարման ենթակա տարեկան շահութաբաժնի չափը սահմանվում է հաշվետու տարվա տնտեսական գործունեության արդյունքում ձևավորված շահութաբաժնի հաշվարկման բազայի 50 %-ի չափով)՝ ՀՀ պետական բյուջե վճարման ենթակա տարեկան շահութաբաժնի մասը հանելուց հետո:

Մասամբ է ընդունվել։
Այդ կապակցությամբ, հարկ է նշել, որ սույն առաջարկը կարող է քննարկվել, եթե առաջարկը ներկայացնողի կողմից հստակեցվի «որոշ մասը» արտահայտությունը (ո՞ր մասը), ինչը ենթադրում է, որ դրա փոխարեն պետք  է սահմանել, օրինակ, տոկոսային կոնկրետ չափ (ասենք՝ 25 տոկոս)՝ հաշվետու տարում արտասահմանում, այդ թվում՝ պաշտոնական գրասենյակների (ներկայացուցչությունների, մասնաճյուղերի կամ դուստր ընկերությունների) միջոցով իրականացված գործունեության մասով:












	Նախարարություններ

	2. ՀՀ առողջապահության նախարարություն
	22.04.2022թ.

	
	N ԱԱ/06.1/9694-2022

	«Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ  և լրացումներ կատարելու մասին» ՀՀ կառավարության որոշման նախագծի 1-ին կետի 10-րդ ենթակետով փոփոխվող` որոշման 6-րդ կետի «գ» ենթակետում` «բժշկական հաստատություններին» բառակապակցությունն առաջարկում են փոխարինել «առողջապահական կազմակերպություններին» բառակապակցությամբ:
	



Ընդունվել է։
Նախագծում կատարվել է համապատասխան փոփոխություն:

	3. ՀՀ արտակարգ իրավիճակների նախարարություն
	21.04.2022թ.

	
	N01//2417-2022

	ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:

	4. ՀՀ բարձր տեխնոլոգիական արդյունաբերության նախարարություն
	18.04.2022թ.

	
	N 01/16.1/3124-2022

	ՀՀ կառավարության որոշման նախագծի վերաբերյալ առարկություններ  և առաջարկություններ չունեն:
	Ընդունվել է ի գիտություն։

	5. ՀՀ էկոնոմիկայի նախարարություն
	16.05.2022թ.

	
	N 01/6373-2022

	ՀՀ կառավարության որոշման նախագծի վերաբերյալ առաջարկություններ և առարկություններ չունեն:
	Ընդունվել է ի գիտություն:

	6. ՀՀ կրթության, գիտության, մշակույթի և սպորտի նախարարություն
	25.04.2022թ.

	
	N 01/17.2/9234-2022

	«Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 1-ին ենթակետում որպես իրավական հիմք դիտարկել նաև ՀՀ Հարկային օրենսգրքի (այսուհետ՝ Օրենսգիրք) 113-117-րդ հոդվածները, ինչպես նաև 120-րդ հոդվածը և 123-րդ հոդվածի 1-ին մասի 5-րդ կետը, քանի որ Օրենսգրքի կիրարկմամբ պայմանավորված՝ ուժը կորցած է ճանաչվել ՀՀ կառավարության 1998թ. նոյեմբերի 27-ի «Հարկման նպատակով համախառն եկամտից իրականացվող նվազեցումների որոշ տեսակների առավելագույն թույլատրելի չափեր սահմանելու մասին» N753 որոշումը։
	Ընդունվել է։
Նախագծում կատարվել է համապատասխան փոփոխություն:

	7. ՀՀ շրջակա միջավայրի նախարարություն
	27.04.2022թ.

	
	N 1/06.1.1/6979-2022

	Կառավարության որոշման նախագծի վերաբերյալ առաջարկություններ և դիտողություններ չունեն։
	Ընդունվել է ի գիտություն:

	8.  ՀՀ պաշտպանության նախարարություն

	20.04.2022թ.

	
	N ՊՆ/510/1939-2022

	Կառավարության որոշման նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն:


	9. ՀՀ տարածքային կառավարման և ենթակառուցվածքների նախարարություն 
	02.05.2022թ.

	
	N ԳՍ/21.1/10626-2022

	Նախարարությունը «Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) ներկայացրել է Պետական գույքի կառավարման կոմիտեի, Ջրային կոմիտեի և Քաղաքացիական ավիացիայի կոմիտեի քննարկմանը (դիրքորոշումները կցվում են):
	Ընդունվել է ի գիտություն:


	Միաժամանակ, Նախագծի վերաբերյալ նախարարությունը առաջարկում է «Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 2-րդ կետում կատարել փոփոխություն՝ որոշման կիրառումը սահմանելով 2022 թվականի և հաջորդ տարիների գործունեության արդյունքներով առևտրային կազմակերպություններում ձևավորվող շահութաբաժինների հիման վրա 2023 թվականից սկսած՝ պետության սեփականություն հանդիսացող բաժնեմաս ունեցող ընկերություններում զուտ շահույթի որոշման և պետական բաժնեմասից ստացվող շահութաբաժնի՝ ՀՀ պետական բյուջե վճարման գործընթացի նկատմամբ:
	Ընդունվել է։
Նախագծում կատարվել է համապատասխան փոփոխություն:

	ՏԿԵ նախարարությանը ենթակա մարմիններ

	10. Ջրային կոմիտե
	26.04.2022թ.

	
	N 01/06/1585-2022

	ՀՀ կառավարության որոշումների նախագծերի վերաբերյալ առաջարկություններ և դիտողություններ չունեն։
	Ընդունվել է ի գիտություն:

	11. Պետական գույքի կառավարման կոմիտե
	02.05.2022թ.

	
	N ԳՍ/21.1/10626-2022

	ՀՀ կառավարության որոշումների նախագծերի վերաբերյալ դիտողություններ և առաջարկություներ չունեն։
	Ընդունվել է ի գիտություն:

	12. Քաղաքացիական ավիացիայի կոմիտե
	25.04.2022թ.

	
	N1.1/12.3/1735-2022

	Առաջարկվում է «Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի մեջ կատարել փոփոխություն՝ որոշման պայմանների կիրառումը սահմանելով 2022 թվականի և հաջորդ տարիների գործունեության արդյունքներով առևտրային կազմակերպություններում ձևավորվող շահութաբաժինների հիման վրա 2023 թվականից սկսած՝ պետության սեփականություն հանդիսացող բաժնեմաս ունեցող ընկերություններում զուտ շահույթի որոշման և պետական բաժնեմասից ստացվող շահութաբաժինների՝ ՀՀ պետական բյուջե վճարվման գործընթացների նկատմամբ:
	Ընդունվել է։
Նախագծում կատարվել է համապատասխան փոփոխություն:

	Կառավարությանը ենթակա մարմիններ

	13. Քաղաքաշինության կոմիտե
	03.05.2022թ.

	
	N 01/16.1/4372-2022

	ՀՀ կառավարության որոշման նախագծի վերաբերյալ դիտողություններ և առաջարկություններ չունեն։
	Ընդունվել է ի գիտություն:

	14. Միջուկային անվտանգության կարգավորման կոմիտե
	19.04.2022թ.

	
	N 01/610/496-2022

	ՀՀ կառավարության որոշման նախագծի վերաբերյալ դիտողություններ և առաջարկություններ չունեն։
	Ընդունվել է ի գիտություն:

	Այլ մարմիններ

	15. ՀՀ հանրային հեռարձակողի խորհուրդ
	13.05.2022թ.

	
	N 01//65-2022

	ՀՀ կառավարության որոշման նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն:


	Միաժամանակ, առաջարկում են հնարավորության դեպքում օրենսդրական այս փոփոխությունների մեջ ներառել այնպիսի մեխանիզմներ, որոնք թույլ կտան 50 տոկոս և ավելի պետական բաժնեմաս ունեցող ընկերությունների շահութաբաժնի հաշվարկման բազայից ամբողջությամբ կամ մասամբ նվազեցնել նաև տվյալ տարում կատարված կապիտալ ձեռքբերումների գծով ծախսերը: Քանի որ շահութաբաժնի հաշվարկման բազայի հիմքում ընկած է ֆինանսական զուտ շահույթը, որը չի ենթադրում կանխիկի առկայություն, այլ իրենից ներկայացնում է հաշվեգրման սկզբունքով ձևավորված արդյունք, հաճախ շահութաբաժինը վճարելուց հետո ընկերությունների տրամադրության տակ մնացող գումարը չի բավականացնում անհրաժեշտ կապիտալ ծախսերը հոգալու համար: Ելնելով այն հանգամանից, որ ընկերությունների առևտրային եկամուտների մեծ մասը շահութահարկի և շահութաբաժնի տեսքով վերադարձվում է բյուջե, իսկ օրինակ ՀՀ պետական բյուջեից Հանրային հեռարձակողներին բավականաչափ գումար չի հատկացվում տեխնիկա կամ կապիտալ ծախսեր իրականացնելու համար, ապա նման պարբերաբար տեխնիկական վերազինման անհրաժեշտություն ունեցող ընկերությունների համար կարող է անխափան գործունեության հետ կապված ռիսկեր առաջանալ:
	Ընդունվել է ի գիտություն:
Դրա հետ մեկտեղ, հարկ է նշել, որ սույն նախագծի շրջանակներում համանման կարգավորում չի նախատեսվում, քանի որ դա Վարչապետի 02.11.2021թ. N02/10.3/37766-2021 հանձնարարականի տրամաբանության շրջանակներից դուրս է, և գլխավորապես պայմանավորված է մայր որոշման նախաբանում բացակայող՝ որոշումն ընդունելու իրավական հիմքը սահմանող՝ լիազորող նորմեր նախատեսելու անհրաժեշտությամբ:
Բացի վերոգրյալը, հարկ է նշել, որ ՀՀ կառավարության 09.12.2021թ. «Հայաստանի Հանրապետության կառավարության 2011 թվականի մարտի 3-ի N202-Ն որոշման մեջ փոփոխություններ և լրացումներ կատարելու մասին» N2013-Ն որոշմամբ ուժը կորցրած է ճանաչվել ՀՀ կառավարության 2011թ. մարտի 3-ի N202-Ն որոշման N1 հավելվածի 9-րդ կետը (շահութաբաժնի հաշվարկման առանձնահատկություն նախատեսող), ինչից հետո մեկ այլ առանձնահատկություն սահմանելը նպատակահարմար համարվել չի կարող, քանի որ այն տեղին չի լինի։

	16. ՀՀ Երևանի քաղաքապետարան
	22.04.2022թ.

	
	N01/5387-2022

	1. «Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկում են նախագծի 2-րդ կետում «2021 թվականի» բառերը փոխարինել «2022 թվականի» բառերով, իսկ «2022 թվականից» բառերը՝ «2023 թվականից» բառերով:
	Ընդունվել է։
Նախագծում կատարվել է համապատասխան փոփոխություն:




	Մարզպետարաններ

	17. ՀՀ Արագածոտնի մարզպետարան
	22.04.2022թ.

	
	N01 /8/01820-2022

	ՀՀ կառավարության որոշման նախագծի վերաբերյալ առաջարկություններ չունեն:
	Ընդունվել է ի գիտություն:

	18. ՀՀ Արարատի մարզպետարան

	10.05.2022թ.

	
	N 01 //02471-2022

	ՀՀ կառավարության որոշման նախագիծը քննարկվել է  մարզպետարանում, առաջարկություններ չունեն:
	Ընդունվել է ի գիտություն:

	19. ՀՀ Արմավիրի մարզպետարան

	20.04.2022թ.

	
	N 01/6.1/02390-2022

	ՀՀ կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն:

	20. ՀՀ Գեղարքունիքի մարզպետարան
	19.04.2022թ.

	
	N01 //2638-2022

	ՀՀ կառավարության որոշման նախագծի վերաբերյալ առարկություններ և այլ առաջարկություններ չունեն։
	Ընդունվել է ի գիտություն:

	21. ՀՀ Լոռու մարզպետարան

	21.04.2022թ.

	
	N01 /109.4.3/03480-2022

	ՀՀ կառավարության որոշման նախագծի և դրա ընդունման անհրաժեշտությունը հիմնավորող տեղեկանքի վերաբերյալ դիտողություններ և առաջարկություններ չունեն:
	Ընդունվել է ի գիտություն:

	22. ՀՀ Կոտայքի մարզպետարան
	19.04.2022թ.

	
	N 01 /03.1/02217-2022

	ՀՀ կառավարության որոշման նախագծի վերաբերյալ առաջարկություններ և դիտողություններ չունեն:
	Ընդունվել է ի գիտություն:

	23. ՀՀ Շիրակի մարզպետարան
	22.04.2022թ.

	
	N01 //02948-2022

	ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:

	24. ՀՀ Սյունիքի մարզպետարան

	27.04.2022թ.

	
	N01//02853-2022

	ՀՀ կառավարության որոշման նախագծի վերաբերյալ առարկություններ և առաջարկություններ չունեն:
	Ընդունվել է ի գիտություն:

	25. ՀՀ Վայոց Ձորի մարզպետարան
	21.04.2022թ.

	
	N01/06.2/2746-2022

	ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:

	26. ՀՀ Տավուշի մարզպետարան
	20.04.2022թ.

	
	N01//01773-2022

	ՀՀ կառավարության որոշման նախագծի վերաբերյալ առաջարկություններ չկան: 
	Ընդունվել է ի գիտություն:

	27. Արդարադատության նախարարություն

	13.06.2022թ.

	
	N01/27.1/25657-2022

	1. «Հայաստանի Հանրապետության կառավարության 2006 թվականի հունիսի 22-ի N 1238-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2006 թվականի հունիսի 22-ի N 1238-Ն որոշման (այսուհետ՝ Որոշում) նախաբանը շարադրել նոր խմբագրությամբ և որպես լիազորող նորմեր հղում կատարել «Բաժնետիրական ընկերությունների մասին» օրենքի 49-րդ հոդվածին, 66-րդ հոդվածի 1-ին մասի 1-ին պարբերությանը, 67-րդ հոդվածի    1-ին մասի 13-րդ, 15-րդ և 26-րդ կետերին, ինչպես նաև Հայաստանի Հանրապետության կառավարության 2011 թվականի մարտի 3-ի N 202-Ն որոշման N 1 հավելվածի 37-րդ կետի 1-ին ենթակետին, որոնք վերաբերում են ընկերությունների կողմից շահութաբաժինների վճարման կարգին, ընկերության ընդհանուր ժողովին և դրա իրավասություններին և պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգին: 
Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները  կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Հետևաբար, ելնելով վերոգրյալից, Նախագծի նախաբանում անհրաժեշտ է Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հղում կատարել այն իրավական ակտին, որով Հայաստանի Հանրապետության կառավարությունը լիազորվել է սահմանելու 50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից իրականացվող որոշ ծախսերի առավելագույն թույլատրելի սահմանաչափերը:
	Ընդունվել է։
Նախագծում կատարվել են համապատասխան փոփոխություններ և նախաբանը շարադրվել է նոր խմբագրությամբ։

	2. Նախագծի 1-ին կետի 1-ին ենթակետից առաջարկում ենք հանել «որոշման» բառը՝ նկատի ունենալով, որ 1-ին կետում արդեն իսկ խոսքը գնում է որոշման մեջ փոփոխություններ և լրացումներ կատարելու մասին:
Ըստ այդմ էլ՝ անհրաժեշտ կլինի Նախագծի 1-ին կետից հանել «(այսուհետ՝ որոշում)» բառերը:
	Ընդունվել է։
Նախագծում կատարվել են համապատասխան փոփոխություններ։

	3. Նախագծի 1-ին կետի 2-րդ ենթակետով նախատեսվում է Որոշման 1-ին կետում «պետական» բառից հետո լրացնել «և տարածքային» բառերը և հանել «և էկոնոմիկայի» բառերը:
Որոշման 1-ին կետի համաձայն՝ 50 տոկոսից ավելի պետության սեփականություն հանդիսացող բաժնեմաս ունեցող ընկերությունների բաժնետիրոջ լիազորություններն իրականացնող պետական կառավարման մարմինների ղեկավարներին` սույն որոշումն ուժի մեջ մտնելուց հետո եռամսյա ժամկետում ապահովել օրենքով սահմանված կարգով բաժնետերերի ընդհանուր ժողովի կողմից` այդ ընկերությունների կողմից իրականացվող որոշ ծախսերի առավելագույն թույլատրելի սահմանաչափերի վերաբերյալ համապատասխան որոշումների ընդունումը, ելնելով սույն որոշմամբ սահմանված սահմանաչափերից ու սկզբունքներից, և դրանց մեկ օրինակը ներկայացնել Հայաստանի Հանրապետության ֆինանսների և էկոնոմիկայի նախարարություն։
Այս առումով, հարկ է նկատի ունենալ, որ սույն Որոշումն ուժի մեջ է մտել 2006 թվականի հոկտեմբերի 7-ից և դրա 1-ին կետով պետական կառավարման մարմինների ղեկավարներին տրված հանձնարարականի վերջնաժամկետ էր սահմանված Որոշումն ուժի մեջ մտնելուց հետո երեք ամիսը, այն է՝ 2007 թվականի հունվարի 7-ը. այսինքն՝ տվյալ կետով սահմանվող հանձնարարականն արդեն իսկ կատարվել է (կամ պետք է կատարվեր):
Դեռ ավելին՝ «Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:
Իսկ նույն օրենքի 36-րդ հոդվածի 6-րդ մասի համաձայն՝ սույն օրենքով նախատեսված` նորմատիվ իրավական ակտերի գործողությունը դադարեցնելու վերաբերյալ կանոնները կիրառվում են նաև դրանց մասերի գործողությունների դադարեցման ժամանակ: 
Հաշվի առնելով վերոգրյալը՝ Նախագծից անհրաժեշտ է հանել դրա 1-ին կետի 2-րդ ենթակետով սահմանվող կարգավորումը:
Սույն դիտողությունը վերաբերում է նաև Նախագծի 1-ին կետի 15-րդ ենթակետում առկա նույնաբովանդակ կարգավորմանը:
	Ընդունվել է։
Նախագծում կատարվել են համապատասխան փոփոխություններ և հանվել են բոլոր նույնաբովանդակ կետերը: 


	4. Նախագծի 1-ին կետի որոշ ենթակետերով (մասնավորապես՝ 5-րդ, 6-րդ ենթակետերով և այլն) նախատեսվում է փոփոխություններ կատարել Որոշման մի շարք ենթակետերում, որոնցով, ըստ էության, նախատեսվում է նվազեցնել 50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից շահութաբաժնի մեծության որոշման նպատակով իրականացվող ծախսերի  առավելագույն  թույլատրելի սահմանաչափերը: Մինչդեռ, Նախագծին կից ներկայացված հիմնավորման (այսուհետ՝ Հիմնավորում) մեջ առկա չեն վերոգրյալ սահմանաչափերը նվազեցնելու կարգավորումներ նախատեսելու անհրաժեշտությունն ու նպատակահարմարությունը պատճառաբանող փաստարկներ:
Հետևաբար, Հիմնավորումն անհրաժեշտ է լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասին համապատասխան, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը։
	Ընդունվել է։
Նախագծի հիմնավորումը լրամշակվել է (առաջին կետի երկրորդ և չորրորդ կետի առաջին պարբերություններում)։

	5. Նախագծի 1-ին կետի 5-րդ ենթակետով Որոշման 4-րդ կետի նոր խմբագրությամբ շարադրվող զ) ենթակետից հետո շարադրված և չհամարակալված պարբերությունն առաջարկում ենք նախատեսել որպես զ) ենթակետի շարունակություն. հակառակ պարագայում անհրաժեշտ կլինի այն համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:
Սույն դիտողությունը վերաբերում է նաև Նախագծի մյուս ենթակետերում առկա համանման կարգավորումներին:
	Ընդունվել է։
Նախագծում կատարվել են համապատասխան փոփոխություններ։

	6. Նախագծի 1-ին կետի 7-րդ ենթակետով Որոշման 4-րդ կետում լրացվող ժդ) ենթակետում անհրաժեշտ է հստակեցնել «Հայաստանի Հանրապետության օրենսդրությամբ սահմանված կարգով» ձևակերպումը՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի դրույթները, որոնց համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է: 
Այսպիսով, վերանշյալ ենթակետում անհրաժեշտ է հստակ նշել, թե որ իրավական ակտով սահմանված կարգի մասին է խոսքը:
Ինչպես նաև Նախագծի 1-ին կետի 10-րդ ենթակետով Որոշման 6-րդ կետի նոր խմբագրությամբ շարադրվող գ) ենթակետում անհրաժեշտ է հստակեցնել, թե ինչ համանման այլ ծախսերի մասին է խոսքը:
	Չի ընդունվել։
Նախագծի 1-ին կետի 2-րդ ենթակետով կատարվող փոփոխության համաձայն՝ 2006թ. հունիսի 22-ի №1238-Ն որոշման 3-րդ կետում արդեն իսկ նշվում է, որ «(...) սույն որոշման կիրառ ման նպատակով Հայաստանի Հանրապետության Հարկային օրենսգրքով (այսուհետ՝ Օրենսգիրք) սահմանված շահութահարկի հարկման բազայի որոշման նպատակով համախառն եկամտից կատարվող նվազեցումների սահմանափակումների մասին հիմնական հասկացություններն օգտագործվում են նույն իմաստով:», ինչով էլ պայմանավորված է նաև «համանման այլ ծախսեր» եզրույթի կիրառությունը:

	7. Նախագծի 1-ին կետի 13-րդ ենթակետն առաջարկում ենք շարադրել հետևյալ կերպ.
«13) որոշման 8-րդ կետում «պետական» բառից հետո լրացնել «և տարածքային» բառերը.»:
Սույն դիտողությունը վերաբերում է նաև Նախագծի 1-ին կետի 14-րդ ենթակետում առկա նույնական կարգավորմանը:
	Մասամբ է ընդունվել։
Նախագծից հանվել են բոլոր նույնաբովանդակ կետերը՝ ամփոփաթերթի սույն բաժնի 3-րդ կետի դիտողության ընդունմանը համահունչ։

